
তথ্যবিবরণী                                                                                                             নম্বর : ১৩৩৮
তৃণমূলের নেতাকর্মীরাই আওয়ামী লীগের প্রাণ
--তথ্য ও সম্প্রচার মন্ত্রী

চট্টগ্রাম, ১৫ চৈত্র (২৯ মার্চ) : 

তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, তৃণমূলের নেতাকর্মীরাই হচ্ছে বাংলাদেশ আওয়ামী লীগের প্রাণ। তারাই আওয়ামী লীগকে যুগে যুগে টিকিয়ে রেখেছে। 

তিনি বলেন, 'অনেক নেতা বিভিন্ন সময় ভিন্ন সুরে কথা বলেছেন, বিভিন্ন সময় ক্ষমতাসীনদের সাথে হাত মিলিয়েছেন। কিন্তু তৃণমূলের নেতাকর্মীরা কখনো দ্বিধান্বিত হননি। তৃণমূলের নেতাকর্মীরা কখনো মূল নেতৃত্বকে ছেড়ে যাননি।'

আজ চট্টগ্রামের রাঙ্গুনিয়া পৌরসভা আওয়ামী লীগের ত্রি-বার্ষিক সম্মেলনে প্রধান অতিথির বক্তব্যে মন্ত্রী এসব কথা বলেন।
ড. হাছান মাহমুদ বলেন, ক্ষমতায় আসার পর এখন সবাই আওয়ামী লীগের নৌকায় উঠতে চাই। নৌকায় সবসময় বেশি মানুষ নিতে নেই। নৌকায় বেশি মানুষ নিলে নৌকা বিপদাপন্ন হয়। 

'আওয়ামী লীগ একটি গণসংগঠন, কোন বদ্ধ জলাশয় নয়, আমাদের দলে যে কেউ যোগ দিতে পারে, তবে যে কাউকে আমরা নিতে পারি না' উল্লেখ করেন আওয়ামী লীগের এই যুগ্ম সাধারণ সম্পাদক।  তিনি বলেন, 'যারা পিঠ বাঁচানোর জন্য, অর্থবিত্ত অর্জনের জন্য, অবৈধ সম্পদ রক্ষা করার জন্য আওয়ামী লীগে আসতে চান তাদের দরকার নাই। যারা সমাজে প্রতিষ্ঠিত, বঙ্গবন্ধুর আদর্শ ও জননেত্রী শেখ হাসিনার নেতৃত্ব বিশ্বাস করে তারা অবশ্যই আওয়ামী লীগে আসতে পারে। কিন্তু যারা জায়গা দখল ও মাদক কারবারে যুক্ত তাদেরকে আমাদের দলে প্রয়োজন নাই।'

রাঙ্গুনিয়া পৌরসভা আওয়ামী লীগের সভাপতি মাস্টার আসলাম খাঁনের সভাপতিত্বে ও সাধারণ সম্পাদক মোহাম্মদ সেলিমের সঞ্চালনায়  আওয়ামী লীগ নেতা স্বজন কুমার তালুকদার, আবুল কাশেম চিশতি, পৌর মেয়র শাহজাহান সিকদার, ইদ্রিছ আজগর, ইঞ্জি. শামসুল আলম তালুকদার, নিলুফা আকতার, মোর্শেদ তালুকদার প্রমুখ সম্মেলনে বক্তব্য রাখেন।
সম্মেলন শেষে তথ্যমন্ত্রী রাঙ্গুনিয়া উপজেলার শিল্পকলা একাডেমির মুক্তমঞ্চে বাংলাদেশ বেতারের আয়োজনে শিশু ও নারী উন্নয়নে সচেতনতামুলক বহিরাঙ্গন অনুষ্ঠানে প্রধান অতিথির বক্তব্য দেন।
সেখানে ড. হাছান মাহমুদ বলেন, নারী উন্নয়ন ও নারী প্রগতির ক্ষেত্রে বাংলাদেশ যেভাবে এগিয়েছে সেটি সমগ্র পৃথিবীর জন্য একটি অনন্য উদাহারণ। আমাদের প্রধানমন্ত্রী শেখ হাসিনা মনে করেন, নারী উন্নয়নের মধ্যে দেশের উন্নয়ন নিহিত। কারণ দেশের অর্ধেক জনসংখ্যা হচ্ছে নারী। তাদের উন্নয়ন ব্যতিরেকে মানব উন্নয়ন, সমাজ ও রাষ্ট্রের উন্নয়ন সম্ভব নয়। 

সমস্ত মানব উন্নয়ন সূচকে আমরা  পাকিস্তানকে পেছনে ফেলে বহুদূর এগিয়েছি। বঙ্গবন্ধুকন্যার নেতৃত্বে আমাদের সরকার নারী ও শিশু উন্নয়নে বিশেষ গুরুত্বারোপ করেছে বিধায় এটি সম্ভব হয়েছে।
বাংলাদেশ বেতারের মহাপরিচালক আহম্মদ কামরুজ্জামানের সভাপতিত্বে বহিরাঙ্গন অনুষ্ঠানে বিশেষ অতিথি ছিলেন, যুগ্ম সচিব মো. আনছার আলী, রাঙ্গুনিয়া উপজেলার চেয়ারম্যান স্বজন কুমার তালুকদার, নির্বাহী অফিসার ইফতেখার ইউনুস প্রমুখ। 

                           নম্বর : ১৩৩৭
প্রশিক্ষণের মাধ্যমে প্রতিবন্ধীদের আত্মনির্ভরশীল করা হবে

                                 -- সমাজকল্যাণ প্রতিমন্ত্রী

মানিকগঞ্জ, ১৫ চৈত্র (২৯ মার্চ) :

সমাজকল্যাণ প্রতিমন্ত্রী মোঃ আশরাফ আলী খান খসরু বলেছেন, প্রতিবন্ধীরা সমাজের অবিচ্ছেদ্য অংশ তাদের বাদ দিয়ে উন্নয়ন লক্ষ্যমাত্রা অর্জন সম্ভব নয়। প্রশিক্ষণের মাধ্যমে প্রতিবন্ধী ব্যক্তিদের আত্মনির্ভরশীল করা হবে।

প্রতিমন্ত্রী আজ মানিকগঞ্জ জেলায় প্রতিবন্ধী ব্যক্তিদের জন্য নির্মিত কারিগরি প্রশিক্ষণ ও পুনর্বাসন কেন্দ্র, সি আর পি, মানিকগঞ্জ উদ্বোধনকালে প্রধান অতিথির বক্তব্যে এসব কথা বলেন।

সমাজকল্যাণ প্রতিমন্ত্রী বলেন, বর্তমান সরকার প্রতিবন্ধীবান্ধব। প্রধানমন্ত্রী শেখ হাসিনার দিকনির্দেশনায় প্রতিবন্ধীদের জীবনমান উন্নয়নে সরকার ব্যাপক পরিসরে কর্মসূচি বাস্তবায়ন করছে।  ভাতা প্রদানের পাশাপাশি তাঁদের আত্মকর্মসংস্থান সৃষ্টির জন্য প্রয়োজনীয় প্রশিক্ষণ ও আর্থিক সহায়তা দেয়া হচ্ছে। সিআরপি, মানিকগঞ্জ  প্রতিবন্ধীদের পুনর্বাসনে নতুন যুগের সূচনা করবে বলে প্রতিমন্ত্রী মন্তব্য করেন।

অনুষ্ঠানে সিআরপির প্রতিষ্ঠাতা ডা. ভেলোরি  টেইলর,  এনজিও বিষয়ক ব্যুরোর মহাপরিচালক কে এম এম তারিকুল ইসলাম,  ইউএনডিপি বাংলাদেশ সহকারী আবাসিক প্রতিনিধি সরদার এম আসাদুজ্জামান, অতিরিক্ত জেলা প্রশাসক, মানিকগঞ্জ মোঃ সারোয়ার হোসেনও  মানিকগঞ্জ জেলা আওয়ামী লীগের সাধারণ সম্পাদক আব্দুস সালাম প্রমুখ বক্তব্য রাখেন।

উল্লেখ্য, সরকারি-বেসরকারি অংশীদারিত্বে ১০ কোটি ৮৫ লাখ টাকা ব্যয়ে এই প্রশিক্ষণ ও পুনর্বাসন কেন্দ্রটি নির্মাণ করা হয়।

Number : 1336
FM seeks Thai support to include Bangladesh in Trilateral Highway Project

Dhaka, March 29:

Foreign Minister Dr A K Abdul Momen has reiterated Prime Minister Sheikh Hasina's views that 'connectivity is productivity' and requested Thai Deputy Prime Minister and Foreign Minister Don Pramudwinai to include Bangladesh in the Trilateral Highway project being implemented among India, Myanmar and Thailand. Foreign Minister also sought Thai Government's support for Bangladesh's inclusion in the ASEAN Sectoral Partnership Dialogue while discussing bilateral issues during the meeting with his Thai counterpart on the sidelines of the 18th BIMSTEC Ministerial Meeting in Colombo today.

The two foreign Ministers greeted each other. Foreign Minister of Bangladesh congratulated his Thai counterpart on the assumption of chairmanship of BIMSTEC.

The two Foreign Ministers agreed to work together under the framework of BIMSTEC. Foreign Minister also thanked the Thai Foreign Minister for their decision to allow entry of tourists in Thailand from 1 April 2022 which would promote people to people contacts between the two countries. 

The two Foreign Ministers enthusiastically agreed to hold a befitting program in celebration of the 50th anniversary of diplomatic relations between Bangladesh and Thailand. Dr Momen underscored the necessity to immediately hold the next meeting of Bangladesh-Thailand Joint Commission to discuss and review the entire gamut of bilateral relations. 

Given Bangladesh's growing capacity in the agriculture sector, Foreign Minister of Thailand requested for export of fertilizers to Thailand, if a surplus is available. He also stressed on the importance of concluding bilateral FTA for benefits of the two countries. 

Both the Foreign Ministers agreed to closely work for enhancement of trade and investment. The two sides also committed to cooperate with each other in various regional and multilateral fora.

#

Number : 1335
Foreign Minister holds meeting with Sri Lankan counterpart, 

Bilateral issues including early conclusion of PTA discussed

Dhaka, March 29:

Foreign Minister Dr A K Abdul Momen and his Sri Lankan counterpart Prof. G L Peiris stressed on the early conclusion of the Preferential Trade Agreement (PTA), the negotiations of which are at an advanced stage which they expect would widen the trade between the two countries. They have also discussed the issues of bilateral relations while holding a meeting between them, on the sidelines of 18th BIMSTEC Ministerial meeting in Colombo today.

Dr Momen emphasised on initiating regular commercial shipping lines and cruise shipping for enhancement of trade and people to people contacts. He also pointed out that the high price of air tickets is creating barriers to promoting tourism between the two countries. He proposed to diversify and expand the export basket of Bangladesh. 

Sri Lankan Foreign Minister emphasized and echoed the position of Bangladesh leadership for better utilisation of Colombo port for transportation of Bangladeshi trade goods for the benefit of both the sides. He recalled his visit to Dhaka last year in November and his call on the Prime Minister of Bangladesh. Sri Lankan Foreign Minister commended the great leadership of Prime Minister Sheikh Hasia for her policy against terrorism and violent extremism.  

Dr Momen thanked his Sri Lankan counterpart for the warm hospitality and congratulated for hosting the BIMSTEC Summit preceded by the Ministerial Meeting and the Senior Officials Meeting.

Both the Foreign Ministers agreed to work together in various regional and multilateral fora for common benefits.

#

                           নম্বর : ১৩৩৪
জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন 
জাতীয় বাস্তবায়ন কমিটির সাথে পুস্তক প্রকাশকবৃন্দের চুক্তিপত্র স্বাক্ষর
ঢাকা, ১৫ চৈত্র (২৯ মার্চ) :
জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটির কার্যালয়ে আজ প্রকাশকবৃন্দের সাথে ১০টি পুস্তক প্রকাশের চুক্তিপত্র স্বাক্ষর হয়েছে। জাতীয় বাস্তবায়ন কমিটির পক্ষে প্রধান সমন্বয়ক ড. কামাল আবদুল নাসের চৌধুরী এবং বাংলা একাডেমিসহ ১০টি প্রকাশনা সংস্থার প্রতিনিধি এ চুক্তিপত্রে স্বাক্ষর করেন।
 
উল্লেখ্য, জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন  জাতীয় বাস্তবায়ন কমিটি জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন উপলক্ষ্যে ‘বঙ্গবন্ধু শেখ মুজিবকে নিবেদিত গল্প’,   ‘বঙ্গবন্ধু শেখ মুজিবকে নিবেদিত ছড়া ও কিশোর কবিতা’, ‘বঙ্গবন্ধু শেখ মুজিবকে নিবেদিত কিশোর গল্প’, ‘বঙ্গবন্ধু শেখ মুজিবকে নিবেদিত কবিতা’, ÔVoice of the Vortex’ শিরোনামে কফি টেবিল বই, ÔFather of the Nation Bangabondhu Sheikh Mujibur Rahman Birth Centenery VolumeÕ শিরোনামে স্মারকগ্রন্থ (ইংরেজি ভার্সন), ‘জাতির পিতা বঙ্গবন্ধু শেখ মুজিবুর রহমান জন্মশতবর্ষ স্মারকগ্রন্থ’, ‘বঙ্গবন্ধু শেখ মুজিবকে নিবেদিত লোক কবিতা’, ‘বঙ্গবন্ধু শেখ মুজিবকে নিয়ে নির্বাচিত প্রবন্ধ’, ‘মুজিব চিরন্তন: ঐতিহাসিক ১০ দিন’ নামে বিভিন্ন সংকলন, স্মারকগ্রন্থ প্রকাশ করে। এগুলোর বহুল প্রচার ও সাধারণ মানুষের কাছে সহজলভ্য করা এবং বাণিজ্যিকভাবে বিক্রয়ের লক্ষ্যে এ চুক্তিপত্র সম্পাদন করা হয়।

Bangladesh and Nepal emphasise on stronger bilateral ties

Dhaka, 29 March 2022 :


Foreign Minister Dr. A K Abdul Momen and his Nepalese counterpart Dr. Narayan Khadka urged to further strengthen the existing bilateral relations between the two countries.


The two Foreign Ministers discussed bilateral issues on the sidelines of the 18th BIMSTEC ministerial meeting in Colombo today. They committed to work together for common modalities to adapt to the graduation from LDC. 


Dr. Momen appreciated the unwavering support received from the people and political leadership of Nepal during the independence war of Bangladesh. 


The two Foreign Ministers underlined the necessity of intensifying the bilateral relations while two countries are celebrating the 50th anniversary of diplomatic relations including exchange of high level visits. Cooperation on the power and energy sector, enhancement of trade and investment, connectivity, people to people contacts and cooperation in the area of climate change were also discussed with due importance. 


Foreign Minister of Nepal appreciated the Bangladesh Government for hosting a large number of Nepalese students for various undergraduate and postgraduate courses.


Foreign Minister of Bangladesh sought Nepal's support for early repatriation of forcibly displaced Myanmar nationals to their home country. 


The two Foreign Ministers also pledged to cooperate with each other in various regional and multilateral forums.

                           নম্বর : ১৩৩২
জাতীয় পেনশন কর্তৃপক্ষ আইন, ২০২২ এর খসড়ার ওপর মতামত গ্রহণ
ঢাকা, ১৫ চৈত্র (২৯ মার্চ) :
    
 সর্বজনীন পেনশন প্রবর্তন করার লক্ষ্যে অর্থ বিভাগ কর্তৃক জাতীয় পেনশন কর্তৃপক্ষ আইন, ২০২২ এর খসড়া প্রণয়ন করে অর্থ বিভাগের ওয়েবসাইট (https://mof.portal.gov.bd/site/page/dd8f0829-6531-414e-9a4c-a5354f542986) এ প্রকাশ করা হয়েছে। এই লিংক ব্যবহার করে উক্ত খসড়া আইনের বিষয়ে আগামী ১২ এপ্রিল পর্যন্ত মতামত প্রদান করা যাবে। 


আজ অর্থ মন্ত্রণালয়ের অর্থ বিভাগের এক প্রেস বিজ্ঞপ্তিতে এ তথ্য জানানো হয়েছে। 

#

তৌহিদুল/পাশা/রাহাত/রফিকুল/মাহমুদ/সেলিম/২০২২/১৯২০ ঘণ্টা
তথ্যবিবরণী                                                                                                                            নম্বর : ১৩৩১
ন্যাশনাল মিউনিসিপ্যাল ডিজিটাল সার্ভিস প্রকল্পের বাস্তবায়ন বিষয়ক সভা অনুষ্ঠিত
ঢাকা, ১৫ চৈত্র (২৯ মার্চ) :


দক্ষিণ কোরিয়া সরকারের আর্থিক ও কারিগরি সহযোগিতায় সমগ্র বাংলাদেশের ৩২৮টি পৌরসভায় ডিজিটাল সার্ভিস বাস্তবায়নের লক্ষ্যে ‘ ন্যাশনাল মিউনিসিপাল ডিজিটাল সার্ভিস প্রজেক্ট (এনএমডিএসপি)’ বাস্তবায়ন বিষয়ক এক সভা আজ তথ্য ও যোগাযোগ প্রযুক্তি বিভাগের সভাকক্ষে অনুষ্ঠিত হয়। উক্ত অনুষ্ঠানে তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক প্রধান অতিথি হিসেবে উপস্থিত ছিলেন। 


সভায় অন্যান্যের মধ্যে উপস্থিত ছিলেন বাংলাদেশ হাই-টেক পার্ক কর্তৃপক্ষ ব্যবস্থাপনা পরিচালক ডা.বিকর্ণ কুমার ঘোষ, বাংলাদেশে নিযুক্ত কোরিয়া ইন্টারন্যাশনাল কো-অপারেশন এজেন্সির (কোইকা) কান্ট্রি ডিরেক্টর. ইয়ং-আহ দোহ, প্রকল্প সংশ্লিষ্ট কোরিয়ান বিশেষজ্ঞ দলের সদস্য, স্থানীয় সরকার বিভাগের প্রতিনিধি এবং তথ্য ও যোগাযোগ প্রযুক্তি বিভাগের ঊর্ধ্বতন কর্মকর্তাগণ।

সভায় ইতিপূর্বে ১টি সিটি করপোরেশন ও ৯টি পৌরসভায় পাইলটিংকৃত ৫টি সার্ভিসের সাথে হোল্ডিং টেক্স অ্যাসেসমেন্ট ও পাবলিক কমপ্লেইন এ দুইটি সার্ভিসসহ মোট ৭টি সার্ভিস দেশের বিদ্যমান ৩২৮টি পৌরসভায় বাস্তবায়নের বিষয়ে সিদ্ধান্ত গৃহীত হয়। এছাড়া অগ্রাধিকার ভিত্তিতে প্রকল্পের আওতায় নতুন আরো ৫টি সার্ভিস যোগ করার জন্য আইসিটি প্রতিমন্ত্রী কোইকার  প্রতি অনুরোধ জানান। প্রকল্পটি বাস্তবায়নের জন্য অনুদান হিসেবে কোইকা আর্থিক সহায়তা প্রদান করবে। 


উল্লেখ্য, কারিগরি সহায়তা প্রকল্পটি দক্ষিণ কোরিয়া সরকার অনুমোদন করেছে। অনুদানকৃত অর্থের পরিমাণ ৮ দশমিক ৫ মিলিয়ন ইউএস ডলার। প্রকল্পটি এটুআই, তথ্য ও যোগাযোগ প্রযুক্তি অধিদপ্তরের সহযোগিতায় এবং আইসিটি বিভাগের আওতাধীন বাংলাদেশ কম্পিউটার কাউন্সিলের মাধ্যমে বাস্তবায়িত হবে। ইতিপূর্বে পাইলটিংকৃত ৫টি সার্ভিস সফলভাবে বাস্তবায়িত হওয়ায়  কোইকা এই অর্থ প্রদানে এগিয়ে এসেছে।

এছাড়া পরে বর্তমান সরকারের ভিশন ২০৪১ বাস্তবায়নে অংশ হিসেবে জাপানে অর্থায়নে স্মার্ট বাংলাদেশ ভিশন মাস্টারপ্ল্যান বাস্তবায়নের বিষয়ে জাপান আন্তর্জাতিক উন্নয়ন সংস্থা (জাইকা) এর সাথে এক বৈঠক অনুষ্ঠিত হয়।  বাংলাদেশে নিযুক্ত জাইকার চিফ রিপ্রেজেনটেটিভ ইউহো হায়াকাওয়া, আইসিটি বিভাগ ও এর অধীনস্থ সংস্থা ও জাইকার সংশ্লিষ্ট কর্মকর্তাগণ উপস্থিত ছিলেন। 

#

                           নম্বর : ১৩৩০ 

রমজানে সরকারি প্রাথমিক বিদ্যালয় ঘোষিত তারিখ ও সময় অনুযায়ী চলবে

ঢাকা, ১৫ চৈত্র (২৯ মার্চ) :
পবিত্র রমজানে সরকারি প্রাথমিক বিদ্যালয় ঘোষিত তারিখ ও সময় অনুযায়ী চলবে। প্রাথমিক বিদ্যালয়সমূহে পবিত্র রমজানের ছুটির বিষয়ে সামাজিক যোগাযোগ মাধ্যমে প্রধানমন্ত্রী শেখ হাসিনার নির্দেশনা প্রদান সংক্রান্ত গুজব ছড়ানো হচ্ছে; যা অনাকাঙ্ক্ষিত ও অনভিপ্রেত। গুজবে বিভ্রান্ত না হওয়ার জন্য দেশবাসীর প্রতি আহ্বান জানিয়েছে প্রাথমিক ও গণশিক্ষা মন্ত্রণালয়। গুজব রটানোকারীদের চিহ্নিত করে আইনগত পদক্ষেপ গ্রহণ করা হবে।

প্রাথমিক ও গণশিক্ষা মন্ত্রণালয়ের ২২ মার্চের স্মারকের প্রজ্ঞাপন মোতাবেক ২০ রমজান পর্যন্ত সরকারি প্রাথমিক বিদ্যালয়ের শ্রেণিকক্ষে পাঠদান কার্যক্রম চালু থাকবে এবং প্রাথমিক শিক্ষা অধিদপ্তরের ২৪ মার্চের স্মারকের প্রজ্ঞাপন মোতাবেক শ্রেণিকক্ষে সরাসরি পাঠদান সকাল ৯টা ৩০ মিনিট থেকে বিকাল ৩টা পর্যন্ত চলবে।

#

তথ্যবিবরণী                                                                                                                         নম্বর : ১৩২৯
আসন্ন রমজান ও চলতি গ্রীষ্ম মৌসুমে বিদ্যুৎ সরবরাহ পরিস্থিতি নিয়ে
আন্তঃমন্ত্রণালয় সভা অনুষ্ঠিত
ঢাকা, ১৫ চৈত্র (২৯ মার্চ) :


বিদ্যুৎ সচিব মোঃ হাবিবুর রহমানের সভাপতিত্বে আজ আসন্ন রমজান ও চলতি গ্রীষ্ম মৌসুমে বিদ্যুৎ সরবরাহ পরিস্থিতির সার্বিক বিষয় নিয়ে বিদ্যুৎ ভবনে আন্তঃমন্ত্রণালয় সভা অনুষ্ঠিত হয়। 


সভায় রমজান মাসে ও গ্রীষ্ম মৌসুমে বিদ্যুৎ সরবরাহ পরিস্থিতি স্বাভাবিক রাখার জন্য বিদ্যুৎ উৎপাদনকারী কেন্দ্রসমূহে গ্যাস সরবরাহ অব্যাহত/বৃদ্ধিকরণ; পিক আওয়ারে (সান্ধ্যকালীন) চাহিদা অনুযায়ী বিদ্যুৎ উৎপাদনের প্রয়োজনীয় ব্যবস্থা গ্রহণ করা; ইফতার, তারাবির নামাজ ও সেহরি সময়ে লোডশেড না করা; টেকনিক্যাল কারণে বা অন্য কোন কারণে যেন লোডশেড না হয় সে দিকে সজাগ থাকা; সকল বিতরণ সংস্থা/কোম্পানিকে ওভারলোডেড ট্রান্সফরমার পরীক্ষা করে প্রতিস্থাপন করতে হবে এবং স্টোরে পর্যাপ্ত ট্রান্সফরমার মজুত রাখা; অবৈধ বিদ্যুৎ সংযোগ বিচ্ছিন্ন কার্যক্রম জোরদার করা; বিদ্যুৎ সাশ্রয়ের বিষয়ে জনগণকে সচেতন করতে ইলেক্ট্রনিক ও প্রিন্টমিডিয়ায় ব্যাপক প্রচারের ব্যবস্থা গ্রহণ করা; বিদ্যুতের অপচয় রোধে সিএফএল বাল্বের পরিবর্তে এলইডি বাল্ব প্রতিস্থাপনের ব্যবস্থা গ্রহণ করা; সুপার মার্কেট, পেট্রোল পাম্প ও সিএনজি গ্যাস স্টেশনে প্রয়োজনের অতিরিক্ত বাতি ব্যবহার না করা; আসন্ন রমজান মাসে দোকানপাট, মার্কেট ও বিপণী বিতানসমূহ খোলা রাখার বিষয়ে বিদ্যমান বিধি-বিধান অনুসরণ করা; ইফতার ও তারাবির সময় শপিংমল, ডিপার্টমেন্টাল স্টোরের ও অন্যান্য বাণিজ্যিক প্রতিষ্ঠানে এসি ব্যবহার সীমিত রাখা; সকল দোকান মালিকগণকে মার্কেটের অভ্যন্তরীণ বৈদ্যুতিক ইকুইপমেন্টসমূহ পরীক্ষা করা; বিএসটিআই এর প্রমাণ অনুযায়ী তার/ইকুইপমেন্ট বাজারজাতকরণ নিশ্চিত করার লক্ষ্যে প্রয়োজনে মোবাইল কোর্ট পরিচালনা/আইনানুগ ব্যবস্থা গ্রহণ করা প্রভৃতি বিষয় নিয়ে আলোচনা ও সিদ্ধান্ত গ্রহীত হয়েছে। 


সভায় বাংলাদেশ বিদ্যুৎ উন্নয়ন বোর্ড বিদ্যুতের চাহিদা, বিদ্যুৎ উৎপাদন ও বিতরণ নিয়ে নাতিদীর্ঘ পাওয়ার পয়েন্ট উপস্থাপন করেন। চলতি গ্রীষ্মকালে পিক আওয়ারে ১৫ হাজার ৫০০ মেগাওয়াট বিদ্যুতের চাহিদা হতে পারে এবং গ্যাসের সম্ভাব্য চাহিদা ১৫০০ এমএমসিএফডি হতে পারে।  


প্রধান অতিথির বক্তব্যে প্রধানমন্ত্রীর বিদ্যুৎ, জ্বালানি ও খনিজ সম্পদ বিষয়ক উপদেষ্টা ড. তৌফিক-ই-ইলাহী চৌধুরী, বীর বিক্রম বলেছেন, শতভাগ বিদ্যুতায়নের দেশে এই সভা করা অপ্রাসঙ্গিক। বৈশ্বিক পরিস্থিতির জন্য করতে হচ্ছে। এই যুদ্ধের জন্য অনেক দেশের প্রাতিষ্ঠানিক ভারসাম্য নষ্ট হচ্ছে। তিনি সংশ্লিষ্ট সকলকে বিদ্যুৎ ও জ্বালানি ব্যবহারে সাশ্রয়ী হওয়ার অনুরোধ জানিয়ে বলেন, সবাই একসাথে থাকলে যে কোনো সমস্যা দ্রুত সমাধান করা সম্ভব।  


আন্তঃমন্ত্রণালয় সভায় অন্যান্যের মাঝে জ্বালানি ও খনিজ সম্পদ বিভাগের সিনিয়র সচিব মোঃ মাহবুব হোসেন, বাংলাদেশ বিদ্যুৎ উন্নয়ন বোর্ড (পিডিবি)-এর চেয়ারম্যান মোঃ মাহবুবুর রহমান, বাংলাদেশ পল্লী বিদ্যুতায়ন বোর্ড (আরইবি) এর চেয়ারম্যান মোহাং সেলিম উদ্দিন, পেট্রোবাংলার চেয়ারম্যান নাজমুল আহসান, পাওয়ার সেলের মহাপরিচালক মোহাম্মদ হোসাইন, বিভিন্ন মন্ত্রণালয়ের প্রতিনিধি এবং বিদ্যুৎ ও জ্বালানি বিভাগের আওতাধীন বিভিন্ন প্রতিষ্ঠানের দপ্তর প্রধানগণ উপস্থিত ছিলেন।  

#

দ্রব্যমূল্য কমায় জনগণ স্বস্তিতে, বিএনপি অস্বস্তিতে 
     –তথ্য ও সম্প্রচার মন্ত্রী

চট্টগ্রাম, ১৫ চৈত্র (২৯ মার্চ) : 

'বাজারে দ্রব্যমূল্য কমায় জনগণ স্বস্তি ফিরে পেলেও বিএনপি অস্বস্তিতে পড়েছে' বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ। 

মন্ত্রী বলেন, 'স্বল্পমূল্যে পণ্য বিক্রির জন্য প্রধানমন্ত্রী বঙ্গবন্ধুকন্যা শেখ হাসিনা টিসিবি’র মাধ্যমে এক কোটি ফ্যামিলি কার্ড দিয়েছেন। এক কোটি ফ্যামিলি কার্ড মানে পাঁচ কোটি মানুষ। বাজারে দ্রব্যমূল্যও কমে গেছে। দ্রব্যমূল্য কমায় জনগণের মধ্যে স্বস্তি ফিরেছে। জনগণের মধ্যে যখন স্বস্তি ফিরে এসেছে তখন বিএনপির অস্বস্তি বেড়ে গেছে। তারা সেজন্য 'বাম-ভাইদেরকে' দিয়ে হরতাল ডাকালেন।'

আজ নিজ নির্বাচনি এলাকা চট্টগ্রামের রাঙ্গুনিয়া উপজেলা আওয়ামী লীগের বর্ধিত সভায় প্রধান অতিথির বক্তব্যে মন্ত্রী এসব কথা বলেন।

'দ্রব্যমূল্য নিয়ে বিএনপি একদিকে জনমনে বিভ্রান্তি ছড়ানো ও অপরদিকে অসাধু ব্যবসায়ীদের উস্কে দেয়ার দ্বিচারিতা করছে' উল্লেখ করে মন্ত্রী বলেন, 'বিএনপির কাজই বিভ্রান্তি ছড়ানো। পদ্মাসেতু নির্মাণের শুরুতে বিএনপি ছেলেধরা গুজব ছড়িয়েছিল। এই সরকার পদ্মাসেতু করতে পারবে না বলেছিল। আজকে পদ্মাসেতু হয়ে গেছে, উদ্বোধনের অপেক্ষায়। বঙ্গবন্ধুকন্যা শেখ হাসিনা সেতুর ওপর গাড়ি চালিয়ে এপার থেকে ওপারে গেছেন।' 

বিএনপি টিকা নিয়েও বিভ্রান্তি ছড়িয়ে পরে নিজেরাই কেউ গোপনে, কেউ লজ্জা-শরম ভেঙে জনসম্মুখে টিকা নিয়েছে। সুতরাং বিএনপি, যাদের টেলিভিশনের পর্দা ছাড়া দেশে খুঁজে পাওয়া যায় না, তাদের কথায় বিভ্রান্ত হবেন না, সতর্কবার্তা দেন তিনি।

এসময় প্রধানমন্ত্রীর নেতৃত্বে সংগঠনকে শক্তিশালী করার জন্য সারাদেশে সম্মেলনের মাধ্যমে নতুন নেতৃত্ব বেরিয়ে আসছে উল্লেখ করে ড. হাছান বলেন, 'এতে আগামী নির্বাচনে আমরা আবারও ২০০৮ এর মতো ধস নামানো বিজয় নিশ্চিত করবো বলে দৃঢ় আশা রাখি।'

রাঙ্গুনিয়ায় আওয়ামী লীগ শক্ত ভিতের ওপর দাঁড়িয়ে আছে উল্লেখ করে চট্টগ্রাম ৭ আসনের সংসদ সদস্য হাছান মাহ্‌মুদ বলেন, জনগণকে মনে করিয়ে দিতে হবে ১৩ বছর আগে দেশের কি পরিস্থিতি ছিল। ভাতা এবং উপকারভোগী অনেক বেড়েছে, প্রতিটি ইউনিয়নে দেড়-দুই হাজার মানুষ ভাতা পাচ্ছে, অনেক রাস্তাঘাট হয়েছে -এগুলো তুলে ধরতে হবে। 

উপজেলা আওয়ামী লীগের সহ-সভাপতি আবদুল মোনাফ সিকদারের সভাপতিত্বে ও সাধারণ সম্পাদক ইঞ্জিনিয়ার শামসুল আলম তালুকদারের সঞ্চালনায় চট্টগ্রাম উত্তর জেলা আওয়ামী লীগের সহসভাপতি ও উপজেলা চেয়ারম্যান স্বজন কুমার তালুকদার, আবুল কাশেম চিশতি, রাঙ্গুনিয়া পৌরসভা আওয়ামী লীগের সভাপতি মাস্টার আসলাম খাঁন প্রমুখ সভায় বক্তব্য রাখেন।  
#

ভরাট হয়ে যাওয়া সরকারি জলমহাল পুনঃখনন ও সংস্কার করা হবে
                                                                     -- ভূমিমন্ত্রী
ঢাকা, ১৫ চৈত্র (২৯ মার্চ) :


দেশের বিভিন্ন জেলায় ভরাট হয়ে যাওয়া সরকারি জলমহাল পুনঃখনন ও সংস্কারের উদ্যোগ গ্রহণের জন্য সংশ্লিষ্ট কর্মকর্তাদের নির্দেশ প্রদান করেছেন ভূমিমন্ত্রী সাইফুজ্জামান চৌধুরী। 


আজ সচিবালয়ে ভূমি মন্ত্রণালয়ের সম্মেলনকক্ষে অনুষ্ঠিত সরকারি জলমহাল ইজারা প্রদান সংক্রান্ত কমিটির ৬৮তম সভায় সভাপতিত্ব করার সময় ভূমিমন্ত্রী এই নির্দেশ প্রদান করেন। এই সময় উপস্থিত ছিলেন ভূমি সচিব মোঃ মোস্তাফিজুর রহমান এবং ভূমি মন্ত্রণালয়ের সায়রাত মহাল শাখার কর্মকর্তাবৃন্দ। ইজারার জন্য প্রস্তাবকৃত জলমহালসংশ্লিষ্ট জেলার জেলাপ্রশাসকবৃন্দ এ সময় সভায় ভার্চুয়ালি সংযুক্ত ছিলেন। 


মন্ত্রী বলেন, ভরাট হয়ে যাওয়া সরকারি জলমহাল পুনঃখনন ও সংস্কার করা গেলে দেশের গ্রামীণ অর্থনীতি ও পরিবেশের ওপর ইতিবাচক প্রভাব পড়বে। মৎস্য আহরণ বাড়াতে পারলে খাদ্য চাহিদা মেটানোর সাথে সাথে কর্মসংস্থানও সৃষ্টি হবে।

উল্লেখ্য, আজ সভায় দেশের বিভিন্ন জেলার প্রতিবেদনের ভিত্তিতে সংশ্লিষ্ট জেলায় অবস্থিত ১৩৭টি ২০ একরের ঊর্ধ্বে সরকারি জলমহালের ইজারা প্রস্তাব ৬ বছরের জন্য অনুমোদনের জন্য উত্থাপন হয়।  


গত ২৪ ফেব্রুয়ারি ২০২২ ভূমিমন্ত্রী সাইফুজ্জামান চৌধুরী অনলাইনে জলমহালের আবেদন প্রক্রিয়া উদ্বোধন করেন। প্রচলিত পদ্ধতিতে জলমহাল ইজারার আবেদনে অনেক সময় জলমহাল ইজারা প্রক্রিয়ায় মধ্যস্বত্বভোগী ও দালালদের নানা অপকৌশলের কারণে প্রকৃত মৎস্যজীবীগণ নানা ধরনের সমস্যার সম্মুখীন হতেন। অনলাইনে জলমহালের আবেদন প্রক্রিয়া চালুর ফলে এখন আর সেই সুযোগ নেই। অনলাইনে জলমহাল আবেদন শুরুর পর জলমহাল সংশ্লিষ্ট অংশীজন থেকে কোনো ধরনের অভিযোগ আসেনি।   


land.gov.bd ভূমিসেবা কাঠামো থেকে অথবা সরাসরি jm.lams.gov.bd ওয়েব পোর্টালে গিয়ে জলমহাল ইজারার জন্য আবেদন দাখিল করা যাচ্ছে। এছাড়া, জলমহাল ইজারার আবেদন অনলাইনে দাখিল এবং ইজারা প্রক্রিয়ার বিস্তারিত উপর্যুক্ত ওয়েবপোর্টাল থেকেই জানা যাচ্ছে। 


প্রসঙ্গত, বিল, হাওড়, বাঁওড়, নিম্ন জলাভূমি ও নদ-নদীতে মৎস্য আহরণের এলাকাকে জলমহাল বলা হয়। এক হিসাবমতে ছোট-বড় মিলিয়ে  দেশের জলমহালের সংখ্যা প্রায় ৩৮ হাজার। এসব ইজারা দিয়ে বছরে প্রায় শতকোটি টাকার রাজস্ব আদায় হয়। বেশ কয়েকটি জলমহাল ঐতিহ্যবাহী ও দর্শনীয় স্থান হিসেবে ইজারাবিহীন রাখা হয়েছে যেমন দিনাজপুরের রামসাগর, সিরাজগঞ্জের হুরাসাগর ইত্যাদি। মাছ সংগ্রহের অভয়াশ্রম ঘোষিত জলমহালের মধ্যে উল্লেখযোগ্য সুনামগঞ্জের টাংগুয়ার হাওড়, মৌলভীবাজারের হাকালুকি হাওড় ইত্যাদি।
#

নাহিয়ান/পাশা/রফিকুল/মাহমুদ/জয়নুল/২০২২/১৮১৫ঘণ্টা
তথ্যবিবরণী                                                                                                                            নম্বর : ১৩২৬
কোভিড-১৯ সংক্রান্ত সর্বশেষ প্রতিবেদন

ঢাকা, ১৫ চৈত্র (২৯ মার্চ) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল সোমবার সকাল ৮টা থেকে আজ মঙ্গলবার সকাল ৮টা পর্যন্ত ২৪ ঘণ্টায় দেশে ৬৯ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৭৫ শতাংশ। এ সময় ৯ হাজার ২১৩ জনের নমুনা পরীক্ষা করা হয়েছে। 

গত ২৪ ঘণ্টায় মারা গেছে ১ জন। এ পর্যন্ত ২৯ হাজার ১২০ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৭৯ হাজার ৫৪৪ জন।

#

জাকির/পাশা/রফিকুল/মাহমুদ/রেজাউল/২০২২/১৭২০ ঘণ্টা 

তথ্যবিবরণী                                                                                                                           নম্বর : ১৩২৫

সাতশত কোটি টাকার ড্রেজার ও জাহাজ নির্মাণ কাজের উদ্বোধন

বন্দর (নারায়ণগঞ্জ), ১৫ চৈত্র (২৯ মার্চ) :

সাতশত কোটি টাকার অধিক ব্যয়ে চারটি ‘কাটার সাকশন ড্রেজার ও সহায়ক জলযান’ এবং একটি ‘বয়া লিফটিং জাহাজ’ এর নির্মাণ কাজের উদ্বোধন করা হয়েছে। নৌপরিবহন প্রতিমন্ত্রী খালিদ মাহমুদ চৌধুরী আজ নারায়ণগঞ্জ বন্দর থানার ট্রলার ঘাটে এই নির্মাণ কাজের উদ্বোধন করেন। ড্রেজারগুলো নৌপথের নাব্যতা উন্নয়ন ও সংরক্ষণে এবং ‘বয়া লিফটিং জাহাজ’ মোংলা বন্দরের চ্যানেলে বয়া স্থাপন ও প্রতিস্থাপনের কাজে সহায়ক হবে।

উদ্বোধন অনুষ্ঠানে প্রতিমন্ত্রী বলেন, সরকার সবধরনের নৌযান তৈরি করার সামর্থ্য অর্জন করেছে। বঙ্গবন্ধু যুদ্ধবিধ্বস্ত বাংলাদশকে এগিয়ে নেয়ার ক্ষেত্রে দ্বিতীয় বিপ্লব করেছেন। গত ১৩ বছরে বঙ্গবন্ধু কন‍্যা প্রধানমন্ত্রী শেখ হাসিনার নেতৃত্বে দেশ অনেক এগিয়ে গেছে। শুধু নৌখাত নয়, সকল ক্ষেত্রে উন্নয়ন হচ্ছে। 
অনুষ্ঠানে অন্যান্যের মধ্যে বক্তব্য রাখেন নৌপরিবহন মন্ত্রণালয়ের সচিব মোহাম্মদ মেজবাহ উদ্দিন চৌধুরী, মোংলা বন্দরের চেয়ারম্যান রিয়ার এডমিরাল মোহাম্মদ মুসা, বাংলাদেশ অভ্যন্তরীণ নৌপরিবহন কর্পোরেশনের চেয়ারম্যান আহমদ শামীম আল রাজী, বাংলাদেশ অভ্যন্তরীণ নৌপরিবহন কর্তৃপক্ষের চেয়ারম্যান কমডোর গোলাম সাদেক এবং কর্ণফুলি শিপ বিল্ডার্স লিমিটেডের ব্যবস্থাপনা পরিচালক ইঞ্জিনিয়ার এম এ রশিদ।

‘৩৫টি ড্রেজার ও সহায়ক জলযানসহ আনুষঙ্গিক সরঞ্জামাদি সংগ্রহ এবং প্রয়োজনীয় অবকাঠামো নির্মাণ’ প্রকল্পের  বিভিন্ন প্যাকেজের আওতায় দু’টি ২৮ ইঞ্চি কাটার সাকশন ড্রেজার,  দু’টি ২৪ ইঞ্চি কাটার সাকশন ড্রেজার সংগ্রহ করা হচ্ছে। এছাড়া মোংলা বন্দরের জন্য একটি ‘বয়া লিফটিং জাহাজ’ সংগ্রহ করা হচ্ছে। কর্ণফুলি শিপ বিল্ডার্স লিমিটেড ড্রেজার ও বয়া লিফটিং জাহাজ নির্মাণ করছে। দু’টি ২৮ ইঞ্চি কাটার সাকশন ড্রেজারসহ সহায়ক জলযান ও আনুষঙ্গিক সরঞ্জামাদি  সংগ্রহে ব্যয় হবে ৩৭৮ কোটি ৭০ লাখ  ৯২ হাজার টাকা এবং দু’টি ২৪ ইঞ্চি কাটার সাকশন ড্রেজারসহ সহায়ক জলযান ও আনুষঙ্গিক সরঞ্জামাদি সংগ্রহে  ব্যয় হবে ২১৩ কোটি ৬১ লাখ ৫ হাজার টাকা । বয়া লিফটিং জাহাজ নির্মাণে ব্যয় হবে ১১৯ কোটি টাকা। বয়া লিফটিং জাহাজ মোংলা বন্দরের চ্যানেলে বয়া স্থাপন ও প্রতিস্থাপনের জন্য ব্যবহৃত হবে। ড্রেজারগুলো ২০২৩ সালের  ১৬ জুলাই এবং বয়া লিফটিং জাহাজ ২০২৩ সালের   সেপ্টেম্বরের মধ্যে পাওয়া যাবে। 

বাংলাদেশের অভ্যন্তরীণ নৌপথের ১০০টি নদী খনন করে প্রায় ৮ হাজার কিলোমিটার নৌপথের নাব্যতা উন্নয়ন ও সংরক্ষণের মাধ্যমে দেশের অভ্যন্তরীণ নৌরুট ও ফেরি রুটসমূহে ফেরিসহ বিভিন্ন নৌযান নির্বিঘ্নে চলাচলের উপযোগী করা এবং ক্রমবর্ধমান ড্রেজিং চাহিদা মিটানোর লক্ষ্যে বিআইডব্লিউটিএ’র ড্রেজিং সক্ষমতা, ৩৫টি ড্রেজারসহ ১৬১টি জলযান সংগ্রহের মাধ্যমে ড্রেজার বহরের সংখ্যা এবং ড্রেজিং ক্যাপাসিটি ৩ কোটি ২৫ লাভ ৬০ হাজার ঘনমিটার বৃদ্ধি করার জন্য ‘৩৫টি ড্রেজার ও সহায়ক জলযানসহ আনুষঙ্গিক সরঞ্জামাদি সংগ্রহ এবং প্রয়োজনীয় অবকাঠামো নির্মাণ’ প্রকল্প গ্রহণ করা হয় । প্রকল্পের বাস্তবায়নকাল অক্টোবর ২০১৮ হতে জুন ২০২৩ এবং প্রাক্কলিত মূল্য ধরা হয়েছে ৪ হাজার ৪৮৯ কোটি ৩ লাখ ৪২ হাজার টাকা।

#
জাহাঙ্গীর/পাশা/রফিকুল/মাহমুদ/রেজাউল/২০২২/১৭৫০ ঘণ্টা 
তথ্যবিবরণী                                                                                                                    নম্বর : ১৩২৪
ঢাকাকে বাসযোগ্য করতে নতুন পরিকল্পনা নিয়ে এগিয়ে যেতে হবে

                                               -সড়ক পরিবহন ও সেতুমন্ত্রী

ঢাকা, ১৫ চৈত্র (২৯ মার্চ) : 


সড়ক পরিবহন ও সেতু মন্ত্রী এবং বাংলাদেশ আওয়ামী লীগের সাধারণ সম্পাদক ওবায়দুল কাদের বলেছেন, ঢাকা মহানগরীর যানজট এবং জনজট দূর করতে সাবওয়ে নির্মাণের কোন বিকল্প নেই। ঢাকা এখন দূষনের নগরী। এ নগরীকে বাসযোগ্য করার জন্য নতুন উদ্যমে নতুন নতুন পরিকল্পনা নিয়ে এগিয়ে যেতে হবে।


মন্ত্রী আজ সকালে রাজধানীর একটি হোটেলে ‘ঢাকা শহরে সাবওয়ে নির্মাণের সম্ভাব্যতা সমীক্ষা’ শীর্ষক সেমিনারে প্রধান অতিথির বক্তব্যে একথা বলেন। 

সেতু বিভাগের সচিব মোঃ মনজুর হোসেন-এর সভাপতিত্বে সেমিনারে আরও বক্তব্য রাখেন বাংলাদেশে নিযুক্ত স্পেনের রাষ্ট্রদূত ফ্রানসিসকো ডি আসিস বেনিতেজ সালাস, সড়ক পরিবহন ও সেতু মন্ত্রণালয় সম্পর্কিত স্থায়ী কমিটির সভাপতি অধ্যক্ষ রওশন আরা মান্নান, ঢাকা দক্ষিণ সিটি কর্পোরেশনের মেয়র ব্যারিস্টার শেখ ফজলে নূর তাপস, ঢাকা উত্তর সিটি কর্পোরেশনের মেয়র মোঃ আতিকুল ইসলাম। এসময় সড়ক পরিবহন ও সেতু মন্ত্রণালয় সম্পর্কিত স্থায়ী কমিটির সদস্য মেরিনা জাহান কবিতাসহ সেতু বিভাগ ও সংশ্লিষ্ট কর্তৃপক্ষের ঊর্ধ্বতন কর্মকর্তাগণ উপস্থিত ছিলেন।  


২৩৮ কিলোমিটার দীর্ঘ ঢাকা সাবওয়ে নেটওয়ার্ক এর জন্য স্পেনের পরামর্শক প্রতিষ্ঠান টিপসা (TYPSA) প্রাথমিক ভাবে ১১টি রুট এলাইনমেন্ট প্রস্তাব করে। এই ১১টি রুটের মধ্যে অগ্রাধিকার ভিত্তিতে ১০৫কিলোমিটার দৈর্ঘ্যের ৪টি রুট ২০৩০ সালের মধ্যে নির্মাণের পরিকল্পনা রয়েছে। রুট ৪টি হলো- ২৪টি স্টেশন বিশিষ্ট ৩৪ দশমিক ৯২ কিলোমিটার দীর্ঘ ঝিলমিল থেকে টঙ্গি জংশন রুট যেখানে প্রতি কিলোমিটারে সম্ভাব্য ব্যয় প্রায় ২ হাজার ৩৮৮ কোটি টাকা। ১৪টি স্টেশন বিশিষ্ট ২২ দশমিক ৮৯ কিলোমিটার দীর্ঘ গাবতলী থেকে ভোলাব ইউনিয়ন রুট যেখানে প্রতি কিলোমিটারে সম্ভাব্য ব্যয় প্রায় ২ হাজার ১৫৮ কোটি টাকা। ১৫টি স্টেশন বিশিষ্ট ২৫ দশমিক ২২ কিলোমিটার দীর্ঘ কেরানীগঞ্জ থেকে সোনাপুর ইউনিয়ন রুট যেখানে প্রতি কিলোমিটারে সম্ভাব্য ব্যয় প্রায় ২ হাজার ২১৭ কোটি টাকা এবং ৩২টি স্টেশন বিশিষ্ট ৪৫ দশমিক ১১ কিলোমিটার দীর্ঘ জাহাঙ্গীর নগর বিশ্ববিদ্যালয় থেকে নারায়ণগঞ্জ রুট যেখানে প্রতি কিলোমিটারে সম্ভাব্য ব্যয় প্রায় ২হাজার ৩১২ কোটি টাকা। সাবওয়ের জন্য নির্মিত টানেল ভূপৃষ্ঠ থেকে আনুমানিক ২৫ হতে ৭০ মিটার নীচ দিয়ে যাওয়ার কারণে জমি অধিগ্রহন ও নির্মাণজনিত কোন প্রতিবন্ধকতা সৃষ্টি হবে না। সাবওয়েটি নির্মিত হলে ঢাকা শহরের প্রায় ৮০ লক্ষ কর্মজীবী মানুষের মধ্যে অর্ধেক অর্থাৎ প্রায় ৪০ লক্ষ মানুষ মাটির নিচ দিয়ে যাতায়াত করতে পারবে এবং মাটির উপরিভাগ যানজট ও জনজট মুক্ত থাকবে।  


পরে সেতু বিভাগের সচিব মোঃ মনজুর হোসেন-এর উপস্থিতিতে নারায়ণগঞ্জের পঞ্চবটি হতে মুন্সিগঞ্জের মুক্তারপুর সেতু পর্যন্ত সড়ক প্রশস্তকরণ ও দোতলা রাস্তা নির্মাণের লক্ষে যৌথভাবে চীনের নির্মাণ প্রতিষ্ঠান স্যানডন ও সিএসআই এবং বাংলাদেশ সেতু কর্তৃপক্ষের মধ্যে একটি চুক্তি স্বাক্ষরিত হয়। চুক্তির আওতায় ৬ দশমিক ৫ কিলোমিটার দোতলা সড়ক নির্মাণসহ মোট ১০ কিলোমিটার সড়ক প্রশস্ত করা হবে। প্রায় ১২ শত কোটি টাকার চুক্তিপত্রে বাংলাদেশ সেতু কর্তৃপক্ষের পক্ষে পঞ্চবটি হতে মুক্তারপুর সেতু পর্যন্ত সড়ক প্রশস্তকরণ ও দোতলা রাস্তা নির্মাণ প্রকল্পের প্রকল্প পরিচালক শফিকুল ইসলাম এবং ঠিকাদারী প্রতিষ্ঠানের পক্ষে লিউ জিন স্বাক্ষর করেন। 
#

সেচের পানি দেয়াতে গাফিলতি প্রমাণিত হলে কঠোর ব্যবস্থা
আপাতত পেঁয়াজ আমদানি বন্ধের পরিকল্পনা নেই 

                                           - কৃষিসচিব
ঢাকা, ১৫ চৈত্র (২৯ মার্চ) : 

 
‘রাজশাহীতে সেচের পানি না পেয়ে কৃষকের আত্মহত্যা’ ঘটনায় সরেজমিন তদন্ত করার জন্য চার সদস্যের ‘তদন্ত কমিটি’ গঠন করেছে কৃষি মন্ত্রণালয়। এ কমিটি ইতোমধ্যে ঘটনাস্থলে গিয়ে কাজ শুরু করেছে। 
এ বিষয়ে কৃষিসচিব মো: সায়েদুল ইসলাম বলেন, প্রকৃত ঘটনা ও দোষীদের চিহ্নিত করতে দ্রুত সময়ের মধ্যে তদন্ত কমিটি গঠন করা হয়েছে। এ কমিটি ইতোমধ্যে কাজ শুরু করেছেন। সেচের পানি দেয়ার ক্ষেত্রে কারো গাফিলতি প্রমাণিত হলে, তার বিরুদ্ধে কঠোর প্রশাসনিক ব্যবস্থা গ্রহণ করা হবে বলে তিনি জানান। তিনি বলেন, পুলিশও তদন্ত করছে, তারা ফৌজদারি ব্যবস্থা গ্রহণ করবে। 
 আজ সচিবালয়ে কৃষি মন্ত্রণালয়ের সম্মেলন কক্ষে বার্ষিক উন্নয়ন কর্মসূচির (এডিপি) বাস্তবায়ন অগ্রগতি পর্যালোচনা সভায় কৃষিসচিব এসব কথা বলেন।

 পেঁয়াজ আমদানির প্রসঙ্গে কৃষিসচিব বলেন, পেঁয়াজ আমদানির অনুমতি দেওয়ার ক্ষেত্রে আমরা কৃষক ও ভোক্তা উভয়ের স্বার্থ রক্ষার বিষয়টি বিবেচনা করে থাকি। এখন পর্যন্ত কৃষক পেঁয়াজের ভাল দাম পাচ্ছে। অন্যদিকে, সামনে পবিত্র রমজান মাস শুরু হচ্ছে। এই সময়ে পেঁয়াজের দাম যাতে না বাড়ে, সেটিও আমাদের বিবেচনায় রয়েছে। তাই, আপাতত পেঁয়াজ আমদানি বন্ধের পরিকল্পনা কৃষি মন্ত্রণালয়ের নেই। তবে নিবিড়ভাবে বাজার তদারকি চলছে, কৃষক ও ভোক্তা উভয়ের স্বার্থ রক্ষায় উদ্যোগ গ্রহণ করা হবে। 
  সভায় মন্ত্রণালয়ের ঊর্ধ্বতন কর্মকর্তা, সংস্থাপ্রধান ও প্রকল্প পরিচালকবৃন্দ উপস্থিত ছিলেন। 
#

উন্নয়ন বাধাগ্রস্তের ষড়যন্ত্র মোকাবিলায় প্রধানমন্ত্রীর হাতকে শক্তিশালী করতে হবে 
                                                        - ফজিলাতুন নেসা ইন্দিরা
ঢাকা, ১৫ চৈত্র (২৯ মার্চ) : 
মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, বাংলাদেশের উন্নয়ন ও মানুষের ভাগ্যের পরিবর্তনে কাজ করে যাচ্ছেন প্রধানমন্ত্রী শেখ হাসিনা। দেশের এই উন্নয়ন বাধাগ্রস্ত করতে বিভিন্ন ষড়যন্ত্র হচ্ছে। তাই বঙ্গবন্ধু কন্যা প্রধানমন্ত্রী শেখ হাসিনার হাতকে শক্তিশালী করতে হবে।
প্রতিমন্ত্রী গতকাল যুক্তরাষ্ট্রের ফ্লোরিডা স্টেট আওয়ামী লীগ আয়োজিত বাংলাদেশের ৫১তম মহান স্বাধীনতা ও জাতীয় দিবস উদযাপন উপলক্ষ্যে এক আলোচনা সভায় প্রধান অতিথির বক্তব্যে একথা বলেন। 

প্রতিমন্ত্রী ইন্দিরা আরো বলেন, প্রধানমন্ত্রী শেখ হাসিনার নেতৃত্বে বাংলাদেশ উন্নয়নশীল দেশে পরিণত হয়েছে এবং ২০৪১ সালের আগেই উন্নত সমৃদ্ধ-বাংলাদেশ প্রতিষ্ঠিত হবে। যে পাকিস্তান আমাদের চব্বিশ বছর শাসন ও শোষণ করেছে, আজ বাংলাদেশ অর্থনীতি ও সামাজিক উন্নয়নের সকল সূচকে তাদের চেয়ে এগিয়ে আছে। এটাই স্বাধীনতা অর্জনের সার্থকতা। দেশের উন্নয়নের মাধ্যমে প্রধানমন্ত্রী শেখ হাসিনা স্বাধীনতার সুফল জনগণের দোরগোড়ায় পৌঁছে দিচ্ছেন। তিনি বাংলাদেশের অর্থনীতি ও দেশের উন্নয়নে প্রবাসীদের অবদান স্মরণ করে তাদের ঐক্যবদ্ধভাবে দেশের উন্নয়নে কাজ করার আহ্বান জানান।

স্থানীয় একটি হোটেলে ফ্লোরিডা স্টেট আওয়ামী লীগের সভাপতি শাহিন মাহমুদের সভাপতিত্বে এ অনুষ্ঠানে প্রধান বক্তা ছিলেন যুক্তরাষ্ট্র আওয়ামী লীগের সিনিয়র সহসভাপতি এম ফজলুর রহমান। বিশেষ অতিথি ছিলেন কনস্যুলেট জেনারেল ইকবাল আহমেদ। অনুষ্ঠান সঞ্চালনা করেন ফ্লোরিডা স্টেট আওয়ামী লীগের সাধারণ সম্পাদক মোহাম্মদ মুজিব উদ্দিন। 

